
Ye Kasht MItaye Ghadi Ghadi
Ye Vipda Harti Badi Badi
Mere Shyam Tumhare Haatho Mein
Jab Jab Lehraye Morchadi

Is Morchadi Ne Bhakton Ki
Naiya Ko Paar Lagaya Hai
Jo Haara Hai Is Duniya Se
Usko To Maan Dilaya Hai
Har Vipda Saare Jag Ki Hari
Jab Jab Lehraye Morchadi
Mere Shyam Tumhare Haatho Mein
Jab Jab Lehraye Morchadi

Ye Sabki Laaj Bachaati Hai
Ye Sabko Paar Lagaati Hai
Jitne Bhi Aaye Deen Dukhi
Ye Sabko Jeet Dilaati Hai
Saari Duniya Ki Mauj Kari
Jab Jab Lehraye Morchadi
Mere Shyam Tumhare Haatho Mein
Jab Jab Lehraye Morchadi

Har Premi Pe Upkaar Kiya
Poora Har Ek Kaam Kiya
Sar Pe Ghuma Kar Morchadi
Sabka Sapna Saakaar Kiya
Meri Jholi Bhi Harpaal Bhari
Jab Jab Lehraye Morchadi
Mere Shyam Tumhare Haatho Mein
Jab Jab Lehraye Morchadi

